
Acta da sesión ordinaria do Claustro Universitario da 
Universidade de Vigo, convocada para o día 26 de febreiro 
de dous mil nove, ás 09:30 horas en primeira convocatoria e 
ás 10:00 en segunda, no Paraninfo da Reitoría da 
Universidade de Vigo. 

O martes, día 26 de febreiro de 2009, ás 10:25 
horas, deu comezo a ses10n ordinaria do Claustro 
Universitario co obxecto de tratar a seguinte orde do día: 

L Aprobación, se procede, da acta da sesión ordinaria 

do 16 de decembro de 2008. 

2. 

3. 

4. 

5.  

6. 

7. 

8. 

9. 

10. 

Informe do reitor. 

Informe do Presidente do Tribunal de Garantías 

sobre o ano 2008. 

Aprobación, se procede, do 

aprobación da modificación 

Universidade de Vigo. 

procedemento 

dos Estatutos 

de 

da 

Comparecencia da xerente para informar e debater 

sobre a política de persoal levada a cabo neste ano de 

mandato. 

Elección dos seguintes postos vacantes no Consello 

de Goberno: 

Sector decanos/directores: 2. 

Elección dos seguintes postos vacantes na Comisión 

electoral: 

Sector estudantes: 1. 

Elección dos seguintes postos vacantes na Comisión 

para a adaptación dos Estatutos da Universidade de 

Vigo á nova redacción da LOU: 

Sector estudantes: 1. 

Elección dos seguintes postos vacantes nas 

Comisións para a elaboración de regulamentos: 

Comisión nº. 1 :  Regulamento de réxime económico e 

contratación. Regulamento de P AS. 

Sector estudantes: 3. 

Comisión nº.3: Regulamento de profesorado. 

Sector estudantes: 2. 

Comisión nº 6: Regulamento de Tribunal de 

Garantías. Regulamento de réxime disciplinario. 

Sector outro persoal docente e investigador: 1. 

Rogos e preguntas. 

Punto 1: Aprobación, se procede, da acta da sesión ordinaria 
do 16 de decembro de 2008. 

Apróbase por asentimento. 

Punto 2: Informe do reitor. 

Informa o reitor que tal e como estaba previsto segue 
adiante o calendario de implantación dos novos títulos de 
grao de acordo co previsto. Para a Universidade de Vigo isto 
significa: en primeiro lugar a implantación no próximo curso 
académico (2009/1 O) dos 24 novos títulos de grao aprobados 
polo Consello Galego o pasado mes de decembro. Isto 
significa que segue adiante o proceso de verificación na 
ANECA e se está a espera de novas ao respecto. En segundo 
lugar que o resto dos novos graos, implantaranse no curso 
2010/11. 

Tamén informa o reitor de que xa foron aprobadas e 
publicadas no BOE as fichas de enxeñaría, de xeito que xa é 
posible iniciar os trámites que deben conducir á aprobación 
dos títulos nese ámbito. 

Finalmente informa que está colgado xa na páxina 
web o borrador de Estatuto do Estudante. 

Intervén o Sr. Vilhar para suscitar unha cuestión de 
orde en canto alega que quere intervir neste punto da orde do 
día, en aplicación do art. 16.4 do Regulamento de réxime 
interno do Claustro, que sinala que "os membros do Claustro 
terán dereito ao uso da palabra sobre todas aquelas 
cuestión� que encaixen cos contídos de ca/quera dos puntos 
da arde do día ". O reitor resposta que non procede unha 
cuestión de orde para intervir no punto de "Informe do 
reitor", agás que a intervención solicitada se retira ao contido 
concreto das cuestións tratadas no citado informe. 

Ante a insistencia por parte do Sr. Vilhar, a Mesa do Claustro delibera sobre a cuestión e 
acorda por unanimidade concederlle a palabra coa condición de que a súa intervención teña que ver 
con algún dos temas tratados polo reitor no punto de informe, en aplicación do art. 16.4 do 
Regulamento de réxime interno do Claustro. En caso contrario, se lle retirará o uso da palabra. 

O Sr. Vilhar solicita que conste na acta a ameaza <leste xeito sufrida. A secretaria xeral 
sinala que hai un acordo da Mesa de Claustro de permitirlle o uso da palabra neste momento sempre 
que a súa intervención se retira ao contido concreto do informe do reitor: calendario de 
implantación de graos, fichas de enxeñaría ou Estatuto do Estudante, de acordo coa previsión do art. 
16.4 do Regulamento de réxime interno do Claustro. Recorda ademais a secretaria xeral que ese 
mesmo artigo establece que ningún membro do Claustro poderá facer uso da palabra se non solicita 

e obtén penniso da Mesa do Claustro. Durante toda esta intervención, o Sr. Vilhar interrompe 
reiteradamente á secretaria xeral. 

O Sr. Vilhar inicia a súa intervención cunha valoración negativa da política de persoal da 
xerencia da Universidade de Vigo durante o seu primeiro ano de desempeño. En aplicación do 
acordo da Mesa do Claustro, o reitor retíralle o uso da palabra. O Sr. Vilhar négase a aceptar a 
decisión da Mesa. O reitor chama varias veces a orde ao Sr. Vilhar, pero este fai caso omiso das 
chamadas e persiste en intervir sen que a Mesa lle <lea a súa autorización. Ante esta situación e 
sendo imposible continuar coa sesión do Claustro, o reitor, por acordo unánime da Mesa do 
Claustro, ás 10:45 h, suspende temporalmente a celebración da sesión por un tempo de 15 minutos. 

Reanúdase a sesión ás 11 :07 h, no punto 3 da orde do día. 

Punto 3: Informe do Presidente do Tribunal de Garantías sobre o ano 2008. 

O reitor da a palabra ao Presidente do Tribunal de Garantías pero antes de que este poda 
iniciar a súa intervención, o Sr. Vilhar novamente presenta unha cuestión de orde para que se lle 
permita falar de acordo art. 16.4 do Regulamento de réxime interno do Claustro. 

O reitor trata de convencer ao Sr. Vilhar de que, como calquera outro claustral, ten a 
oportunidade de intervir con total liberdade no Claustro no punto de "Rogos e Preguntas". 
Explícalle, ademais, que ten a opción de utilizar a vía regulamentaria para solicitar a inclusión dun 
punto na orde do día referido aos asuntos que considere pertinentes. De feíto, na sesión nese 
momento en desenvolvemento, incorporouse un punto 5 na arde do día, a petición dos 
representantes do P AS, cumprindo a condición do número mínimo de claustrais asinantes que 
establece o propio Regulamento. O reitor asegúralle ao Sr. Vilhar que poderá falar con total 
liberdade no Claustro se segue calquera <lesas vías e pídelle ao Sr. Vilhar que respecte aos membros 
do Claustro e deixe que continúe a sesión. 

O Sr. Vilhar, impide ao Presidente do Tribunal de Garantías que tome a palabra e reitera a 
súa petición para falar de acordo co art. 16.4 do Regulamento de réxime interno do Claustro. 

O reitor pide novamente respecto para todos os claustrais e chama a arde ao Sr. Vilhar. Ante 
a actitude do mesmo, e en cumprimento do acordo da Mesa do Claustro, se suspende a sesión do 
mesmo as 11: 15 horas do día 26 de febreiro de 2009. 




